Nafarroako Parlamentuko Mahaiak, 2016ko apirilaren 11n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ainhoa Unzu Gárate andreak aurkeztutako galdera, 2015eko defizit-helburua betetzeari buruzko kalkulua dela-eta Espainiako Gobernuaren eta Nafarroako Gobernuaren artean dagoen aldeari buruzkoa eta aurrekontu-desbideratzeari aurre egiteko neurriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko apirilaren 11n

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-taldeari atxikitako Ainhoa Unzu Gárate andreak, Legebiltzarreko Erregelamenduan ezarrita dagoenaren babesean, honako galdera hau egiten du, Osoko Bilkuran ahoz erantzun dakion: 

PPren Gobernuak berretsi du Espainiak ez duela bete aurreko 2015eko ekitaldi ekonomikorako ezarritako defizit-helburua, aurrekontuko arraila BPGd-aren % 5,16koa izan baita; hau da, 10.400 milioi eurokoa. 

Ogasuneko ministroak adierazi du 2015ean Nafarroaren defizita % 1,28koa izan dela. Horrek defizit-helburua (% 0,7) bete ez duten eskualdeen artean jartzen du Foru Komunitatea. 

Nafarroako Gobernuak dagoeneko aurreikusita zeukan ez zuela beteko defizit-helburua, baina uste zuen % 0,85 ingurukoa izanen zela, orain Gobernu zentralak eman duen datu ofiziala baino askoz txikiagoa zena. 

Zer dela-eta dago alde hori Espainiako Gobernuaren eta Nafarroako Gobernuaren artean, 2015eko defizita ez betetzeari buruzko kalkuluari dagokionez? 

Zein neurri hartuko ditu Nafarroako Gobernuak, aurrekontu desbideratze horri aurre egiteko? 

Iruñean, 2016ko apirilaren 1ean

Foru parlamentaria: Ainhoa Unzu Garate

